
Svasti Suktam

ಸ್ವಸ್ತಿಸೂಕ್ತಂ

ಋಗ್ವೇದಸಂಹಿತಾಯಾಂ ಪಂಚಮಂ ಮಂಡಲಂ .ಏಕಪ್ಞ್ಚಾಶಂ ಸೂಕ್ತಂ .

ಋಷಿಃ -ಸ್ವಸ್ತ್ಯಾತ್ರೇಯಃ,ದೇವತಾ -ವಿಶ್ವೇ ದೇವಾಃ,ಛಂದಃ - 11ನಿಚೃತ್ತ್ರಿಷ್ಟುಪ್,

12 ತ್ರಿಷ್ಟುಪ್, 13ಪಂಕ್ತಿಃ, 14, 15ಅನುಷ್ಟುಪ್,

ಸ್ವರಃ - 11, 12ಧೈವತಃ, 13ಪಂಚಮಃ, 14, 15 ಗಾಂಧಾರಃ
ಸ್ವ॒ಸ್ತಿ ನೋ ಮಿಮೀತಾಮಶ್ವಿನಾ ಭಗಃ॑ ಸ್ವ॒ಸ್ತಿ ದೇ॒ವ್ಯದಿತಿರನ॒ರ್ವಣಃ॑ .
ಸ್ವ॒ಸ್ತಿ ಪೂ॒ಷಾ ಅಸುರೋ ದಧಾತು ನಃ ಸ್ವ॒ಸ್ತಿ ದ್ಯಾವಾಪೃಥಿವೀ ಸು॑ಚೇತುನಾ᳚ .. 5.051.11
ಸ್ವ॒ಸ್ತಯೇ ವಾಯುಮುಪ ಬ್ರವಾಮಹೈ॒ ಸೋಮಂ ಸ್ವ॒ಸ್ತಿ ಭುವ॑ನಸ್ಯ ಯಸ್ಪತಿಃ .
ಬೃಹ॒ಸ್ಪತಿಂ ಸರ್ವಗಣಂ ಸ್ವ॒ಸ್ತಯೇ ಸ್ವ॒ಸ್ತಯ॑ ಆದಿತ್ಯಾಸೋ ಭವಂತು ನಃ .. 5.051.12
ವಿಶ್ವೇ ದೇ॒ವಾ ನೋ ಅ॒ದ್ಯಾ ಸ್ವ॒ಸ್ತಯೇ ವೈಶ್ವಾನರೋ ವಸುರ॒ಗ್ನಿಃ ಸ್ವ॒ಸ್ತಯೇ .

ದೇವಾ ಅ॑ವಂತ್ವೃ॒ಭವಃ ಸ್ವ॒ಸ್ತಯೇ ಸ್ವ॒ಸ್ತಿ ನೋ ರುದ್ರಃ ಪಾತ್ವಂಹ॑ಸಃ .. 5.051.13
ಸ್ವ॒ಸ್ತಿ ಮಿ॑ತ್ರಾವರುಣಾ ಸ್ವ॒ಸ್ತಿ ಪ॑ಥ್ಯೇ ರೇವತಿ .

ಸ್ವ॒ಸ್ತಿ ನ॒ ಇಂದ್ರಶ್ಚಾಗ್ನಿಶ್ಚ ಸ್ವ॒ಸ್ತಿ ನೋ ಅದಿತೇ ಕೃಧಿ .. 5.051.14

ಸ್ವ॒ಸ್ತಿ ಪಂಥಾಮನು॑ ಚರೇಮ ಸೂರ್ಯಾಚಂದ್ರ॒ಮಸಾವಿವ .

ಪುನರ್ದದತಾಘ್ನತಾ ಜಾನತಾ ಸಂ ಗ॑ಮೇಮಹಿ .. 5.051.15

Recordings include the following, not from Rigveda

ಸ್ವ॒ಸ್ತ್ಯಯ॑ನಂ ತಾರ್ಕ್ಷ್ಯಮರಿಷ್ಟನೇಮಿಂ ಮ॒ಹದ್ಭೂ᳚ತಂ ವಾಯಸಂ ದೇ॒ವತಾನಾಂ .

ಅ॒ಸು॒ರ॒ಘ್ನಮಿಂದ್ರ॑ಸಖಂ ಸ॒ಮತ್ಸು ಬೃಹದ್ಯಶೋ ನಾವಮಿ॒ವಾ ರು॑ಹೇಮ ..

ಅಂ॒ಹೋಮುಚಮಾಂಗಿ॑ರಸಂ ಗಯಂ ಚ ಸ್ವ॒ಸ್ತ್ಯಾತ್ರೇಯಂ ಮನ॑ಸಾ ಚ॒ ತಾರ್ಕ್ಷ್ಯಂ .

ಪ್ರಯತಪಾಣಿಃ ಶ॒ರಣಂ ಪ್ರಪದ್ಯೇ ಸ್ವ॒ಸ್ತಿ ಸಂಬಾ॒ಧೇಷ್ವಭಯಂ ನೋ ಅಸ್ತು ..
and

ಸ್ವ॒ಸ್ತಿ ನ॒ ಇಂದ್ರೋ ವೃದ್ಧಶ್ರ॑ವಾಃ ಸ್ವ॒ಸ್ತಿ ನಃ॑ ಪೂ॒ಷಾ ವಿ॒ಶ್ವವೇದಾಃ .
ಸ್ವ॒ಸ್ತಿ ನ॒ಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ ಸ್ವ॒ಸ್ತಿ ನೋ॒ ಬೃಹ॒ಸ್ಪತಿರ್ದಧಾತು .. 1.089.06

ಓಂ ಶಾಂತಿಃ ಶಾಂತಿಃ॒ ಶಾಂತಿಃ .ಹರಿಃ ಓಂ .

ಸ್ವರರಹಿತಂ .

ಸ್ವಸ್ತಿ ನೋ ಮಿಮೀತಾಮಶ್ವಿನಾ ಭಗಃ ಸ್ವಸ್ತಿ ದೇವ್ಯದಿತಿರನರ್ವಣಃ .
ಸ್ವಸ್ತಿ ಪೂಷಾ ಅಸುರೋ ದಧಾತು ನಃ ಸ್ವಸ್ತಿ ದ್ಯಾವಾಪೃಥಿವೀ ಸುಚೇತುನಾ .. 5.051.11

ಸ್ವಸ್ತಿಸೂಕ್ತಂ

ಸ್ವಸ್ತಯೇ ವಾಯುಮುಪ ಬ್ರವಾಮಹೈ ಸೋಮಂ ಸ್ವಸ್ತಿ ಭುವನಸ್ಯ ಯಸ್ಪತಿಃ .
ಬೃಹಸ್ಪತಿಂ ಸರ್ವಗಣಂ ಸ್ವಸ್ತಯೇ ಸ್ವಸ್ತಯ ಆದಿತ್ಯಾಸೋ ಭವಂತು ನಃ .. 5.051.12
ವಿಶ್ವೇ ದೇವಾ ನೋ ಅದ್ಯಾ ಸ್ವಸ್ತಯೇ ವೈಶ್ವಾನರೋ ವಸುರಗ್ನಿಃ ಸ್ವಸ್ತಯೇ .

ದೇವಾ ಅವಂತ್ವೃಭವಃ ಸ್ವಸ್ತಯೇ ಸ್ವಸ್ತಿ ನೋ ರುದ್ರಃ ಪಾತ್ವಂಹಸಃ .. 5.051.13
ಸ್ವಸ್ತಿ ಮಿತ್ರಾವರುಣಾ ಸ್ವಸ್ತಿ ಪಥ್ಯೇ ರೇವತಿ .

ಸ್ವಸ್ತಿ ನ ಇಂದ್ರಶ್ಚಾಗ್ನಿಶ್ಚ ಸ್ವಸ್ತಿ ನೋ ಅದಿತೇ ಕೃಧಿ .. 5.051.14

ಸ್ವಸ್ತಿ ಪಂಥಾಮನು ಚರೇಮ ಸೂರ್ಯಾಚಂದ್ರಮಸಾವಿವ .

ಪುನರ್ದದತಾಘ್ನತಾ ಜಾನತಾ ಸಂ ಗಮೇಮಹಿ .. 5.051.15

ಸ್ವಸ್ತ್ಯಯನಂ ತಾರ್ಕ್ಷ್ಯಮರಿಷ್ಟನೇಮಿಂ ಮಹದ್ಭೂತಂ ವಾಯಸಂ ದೇವತಾನಾಂ .

ಅಸುರಘ್ನಮಿಂದ್ರಸಖಂ ಸಮತ್ಸು ಬೃಹದ್ಯಶೋ ನಾವಮಿವಾ ರುಹೇಮ ..

ಅಂಹೋಮುಚಮಾಂಗಿರಸಂ ಗಯಂ ಚ ಸ್ವಸ್ತ್ಯಾತ್ರೇಯಂ ಮನಸಾ ಚ ತಾರ್ಕ್ಷ್ಯಂ .

ಪ್ರಯತಪಾಣಿಃ ಶರಣಂ ಪ್ರಪದ್ಯೇ ಸ್ವಸ್ತಿ ಸಂಬಾಧೇಷ್ವಭಯಂ ನೋ ಅಸ್ತು ..
ಸ್ವಸ್ತಿ ನ ಇಂದ್ರೋ ವೃದ್ಧಶ್ರವಾಃ ಸ್ವಸ್ತಿ ನಃ ಪೂಷಾ ವಿಶ್ವವೇದಾಃ .
ಸ್ವಸ್ತಿ ನಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ ಸ್ವಸ್ತಿ ನೋ ಬೃಹಸ್ಪತಿರ್ದಧಾತು .. 1.089.06

